
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 19 DE FEBREIRO DE 2026 

 

 
COMISIÓN INFORMATIVA DE PRESIDENCIA, SEGURIDADE, URBANISMO, OBRAS, SERVIZOS E 
MEDIO AMBIENTE 
 

 

 

 

ROGOS E PREGUNTAS 

 
 
Rogos de UniónXCambre presentados por escrito 

 

 

“1º.- Roga que se entregue copia do informe xurídico que avale o argumento da alcaldesa no último 
pleno sobre a perda do POS se se aprobaba a enmenda de UxC así como as posibles indemnizacións 
que habería que pagar ás empresas. Esta petición foi formulada tanto no propio pleno como por 
rexistro, sen que a día de hoxe se entregase”. 

 

A Sra. presidenta intervén e manifesta que acepta o rogo. 

 

“2º.- Roga que se achegue copia do documento de rescisión de mutuo acordo do contrato asinado da 
obra da pista da ría”. 

 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que se acepta o rogo e di que xa se enviou copia a todos os concelleiros. 

 

 “3º.- Roga que se achegue copia da resolución que suspende a tramitación da licitación da obra de 
Balastreira así como a resoluciópn de XGL solicitando o desistimento de dita obra do POS 2023 á 
Deputación para poder pasalo ao Adicional de decembro de 2025”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que se acepta o rogo e di que se enviou a solicitude de reinvestimento á Deputación. 

A Sra. presidenta concede o uso da palabra ao Sr. González Leirós quen, unha vez concedido, procede 
á lectura do cuarto rogo que di: 

  

 

“4º.- Roga que se limpe o vertedoiro incontrolado que existe no espazo entre o club de tenis e o campo 
de fútbol de Lendoiro”. 

 

A Sra. presidenta intervén e manifesta que acepta o rogo. 

 

“5º.- Visto que foi adxudicada a obra do proxecto para a pavimentación da beirarrúa Río Gándara, na 
Barcala, do POS principal 2023 no mes de novembro e as obras aínda non comezaron. Roga que se 
execute a obra”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que se acepta o rogo; que houbo un pouco de atraso, debido á época de chuvias. 

 

 

“6º.- Na entrada de Amil o estado dunha vivenda causou desprendementos que obrigaron á Policía local 
a sinalizar a zona pola súa perigosidade. Desprendementos que se volveron a producir recentemente o 
que supón un risco tanto para viandantes como para os vehículos que circulan pola zona. Por isto, roga 
ao goberno que se actúe para resolver este problema”. 

 

A Sra. presidenta intervén e manifesta que acepta o rogo. 

 
 
Rogo do Bloque Nacionalista Galego presentado por escrito 

 
 
“1º.- A chamada fraga de Cecebre está a ollos vista cunha ameaza moi seria sobre a seguridade tanto 
peonil como de automobilistas, posto que moitas árbores están inclinadas cara á estrada e outras 
directamente apoiadas noutras, co risco inmenso de desplome e de causar unha desgraza. 
 
A propiedade da finca protexida, a familia Echevarría, leva actuando con total desdén, e con 
incumprimento das súas obrigas dende sempre. Abonda dar unha pequena volta por ela, ou mesmo 
observala dende a estrada para ver que non se coida nin se coidou. 
 
Dende o BNG veñen preocupándose por esta lamentable situación, e xa fixeron propostas neste senso, 
sen que ata o momento vexan ningún movemento, nin mellora. 
 
Propuxeron entre outras cousas, que se lle requirira á propiedade a que cumprira coas súas obrigas, 
máis a desidia é o que goberna ese fermoso lugar. Diante disto, e por mor da cantidade de auga caída, 
que favorece a caída das árbores, como é evidente, solicitan: 

Que pola vía de urxencia e, coas advertencias oportunas, se comunique á propiedade da coñecida 
como fraga de Cecebre o requirimento de manter en estado de seguridade a devandita finca. Así 
mesmo, que se comunique a Estradas da Xunta do perigo antes mencionado para que adopten as 
medidas urxentes cara a seguridade cidadán”. 
 
A Sra. presidenta intervén e manifesta que acepta o rogo. 
 
 
 
Preguntas de UniónXCambre presentadas por escrito 
 
 
“1ª.- Por que  a Sra. alcaldesa non prorrogou o orzamento ata o día 15 de xaneiro?”. 
 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que porque previamente se estiveron a realizar os trámites e as xestións necesarias para poder asinar a 
proposta de prórroga do orzamento. 

 
 
“2ª.- Que traballos se están a facer no local de Apeadoiro de Cecebre?”. 
 
A Sra. presidenta intervén e manifesta que agora mesmo están a solicitar os orzamentos para cambiar o 
solo e para pintar. 
 
 
“3ª.- En que data se xustificaron os 457.321,77 euros, ante a Deputación do proxecto “Mantemento de 
camiños municipais en Bribes, Cecebre e outros” POS 2022.ADIC.2?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que, debido á climatoloxía no seu momento faltaba por pintar estes camiños; que se solicitou unha 
prórroga á Deputación; que se aprobou a citada prórroga por un ano; que en canto mellore o tempo, se 
pintarán os camiños. 
 
 
“4ª.- En comisións informativas sinalaron que a paralización das obras do Ramón Barba estaban 
pendentes dun reformado por mor dunha conexión eléctrica entre as liñas de distribución e o cadro que 
atendería ao parque. Son coñecedores que a empresa Naturgy presentou para resolver este asunto un 
orzamento sobre 1.700 euros. Cal é a causa de non resolver este inconveniente mediante un contrato 
menor, dada a máis que xustificada necesidade de abrir este espazo ao público?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que está pendente de concretar as actuacións pola empresa. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que xa habían dito que farían un modificado. 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que isto vai con moito atraso. 

A Sra. presidenta intervén e manifesta que o arquitecto está en comunicación continua coa empresa. 
 
 
 
“5ª.- Seguen chegándonos queixas de como se encontran as cunetas cheas de maleza procedente 
dúas rozas polo que a auga escorrenta para as estradas e para as casas. Este é un problema que pasa 
en todo o concello, sen distinción. Cando pensan limpar as cunetas?”. 
 
A Sra. presidenta intervén e manifesta que este tema se ten que resolver coa brigada; que a empresa di 
que cumpre co estipulado no contrato; que o persoal da brigada son poucos e di que estás superados 
co traballo; que están a avaliar incluír este servizo no vindeiro prego, para evitar estes problemas. 
 
 
 “6ª.- Na estrada da Rocha a San Lourenzo, nunha fochanca importante colocouse un cono que pon 
Policía local de Cambre que está a provocar que os coches se teñan que meter na cuneta ou cara a 
unha finca, co conseguinte risco que iso supón. Alguén deste goberno evaluou o risco que supón a 
colocación deses conos nalgúns casos?”. 
 
A Sra. presidenta intervén e manifesta que si o avaliaron; que lle preocupa enormemente porque non 
tiñan outra maneira mentres non pare de chover de solucionar as fochancas; que era a única solución 
que tiñan mentres non xestionaban a compra de pranchas metálicas. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que se non se tapan as fochancas tamén debido á situación da climatoloxía; que en canto pare xa se 
realiza. 
 
 
 
Preguntas do Bloque Nacionalista Galego presentadas por escrito 
 
 
 
“1ª.- Fixeron vostedes algún tipo de comunicación á Demarcación de Estradas da Xunta de Galicia ou 
cónstalles que se fixo con anterioridade sobre o perigo de caída dalgunhas das árbores da fraga de 
Cecebre?”. 
 
A Sra. presidenta intervén e manifesta que dende que ela está no goberno non fixeron ningunha 
comunicación ao respecto; que a día de hoxe non ten coñecemento disto. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que cre lembrar que se fixo dende o departamento de Obras. 
 
 
 
 
“2ª.- Recibiron algunha resposta da propiedade da fraga de Cecebre (familia Echevarría) sobre a 
conservación da propiedade, diante do requirimento que en “teoría” se lles fixo a petición do BNG?”. 

A Sra. presidenta intervén e manifesta que tivo unha reunión a petición desta familia hai un mes e medio 
dous meses; que esta familia se amosa conforme a chegar a un acordo, ben sexa compra ou ben sexa 
alugueiro e se quedou en estudar as posibilidades. 
 
 
Preguntas da Alternativa dos Veciños presentadas por escrito 
 
 
 
“1ª.- Veciñanza da zona trasladánlles a situación do camiño situado na zona de Socampo. Puideron 
comprobar que o último tramo do camiño se está a deteriorar a terra que sostén o firme e que deixaría 
sen acceso ás persoas propietarias dos terreos. A situación empeora co paso das choivas, pero se trata 
dun problema recorrente cada ano, non puntual coa situación metereolóxica actual. A situación 
orixinase coa auga que discorre dende a rede de pluviais da zona da Patiña e que finaliza nese punto. 
 
A veciñanza que lle trasladou o tema lles comentaban que dende o concello informaban que estaba 
pendente de acometerse na Patiña algunha acción para poñer solución á situación. Querían saber cal é 
a actuación que está prevista exactamente e se hai unha previsión para que se realice?”. 
 
 
A Sra. presidenta intervén e manifesta que si ten anotado este problema; pero que agora mesmo hai 
unhas prioridades, unha emerxencia maior co tema de Cecebre e da Barcala. 
 
 
A Sra. presidenta concede o uso da palabra ao Sr. Castro Uzal quen, unha vez concedido, manifesta 
que retira a pregunta número 2 e procede á lectura da terceira pregunta que di: 
 
 
“3ª.- Querrían coñecer que trámites son os que faltan para finalizar de regularizar a situación do novo 
local social de Cela?”. 
 
A Sra. presidenta intervén e manifesta que o local social de Cela xa está recepcionado; que a última 
factura se pagou dentro do REC número 3 de data 22 de agosto de 2024; que o local xa está incluído 
tamén no seguro do concello. 
 
O Sr. Castro Uzal intervén e pregunta sobre a urbanización exterior. 
 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que esta obra de urbanización está incluída nun POS. 
 
 
 “4ª.- En referencia ás noticias que puideron ver en prensa sobre a central reversible de Meirama que, 
segundo parece, pode repercutir directamente no encoro de Cecebre, querían coñecer cal será o 
posicionamento do Concello de Cambre con esta situación que afecta directamente á veciñanza?”. 
 
A Sra. presidenta intervén e manifesta que non ten datos concretos; que cando dispoña destes datos os 
comunicará a todos os concelleiros. 

A continuación, a Sra. presidenta concede o uso da palabra á Sra. Pan Lesta quen, unha vez 
concedido, manifesta que estivo a ver o campo da feira e pregunta se o que están a facer coas árbores 
é unha poda ou é dentro das cortas que se ían a facer. 
 
A Sra. presidenta intervén e manifesta que segundo o informe dos técnicos da empresa as árbores 
están enfermas e a única opción é cortar as ramas por risco de caída. 
 
A continuación, a Sra. presidenta concede o uso da palabra ao Sr. González Leirós quen, unha vez 
concedido, manifesta que se falou de facer un esquema de como talar ou conservar esas árbores; para 
que o aspecto medioambiental do nacemento da folla non se degrade. 
 
 
A continuación, a Sra. presidenta concede o uso da palabra ao Sr. Carballada Rodríguez quen, unha 
vez concedido, manifesta que ese tipo de carpa non se instalou nunca porque estaban as árbores, polo 
tanto, se agora se autorizou unha poda de árbores que permite a instalación desa carpa, 
obxectivamente, houbo por parte dos expertos un cambio de criterio. 
 
 

COMISIÓN INFORMATIVA DE ECONOMÍA, FACENDA, CONTRATACIÓN, RÉXIME INTERIOR E 
DESENVOLVEMENTO ECONÓMICO 
 
 
 
 
ROGOS E PREGUNTAS 

 

Rogos de UniónXCambre presentados por escrito 

 

 

“1º.- Roga que se lles achegue, tal e como se solicitou por rexistro o pasado 19 de xaneiro, copia das 
propostas de nómina de outubro, novembro e decembro xunto cos informes de intervención e informes 
ou notas informativas de secretaria, así como informe de levantamento de reparos se os houbera e 
resolucións de alcaldía de aprobación e pago de ditas nóminas”.  

 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 

 “2º.- Visto que caducou unha praza de axente de protección civil e a de bibliotecario que se publicaron 
na oferta pública de emprego de 2022, roga que se recuperen ditas prazas na seguinte oferta de 
emprego público que aprobe o Concello de Cambre”. 

 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

“3º.- Visto que o Servizo de Protección Civil está baixo mínimos, roga que se cubran os postos de forma 
interina á maior brevidade posible”. 

 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 
A Sra. presidenta concede o uso da palabra ao Sr. Mallo Castro quen, unha vez concedido, procede á 
lectura do cuarto rogo e, manifesta que o vai a retirar: 

 

“4º.- Visto que a día de hoxe seguen sen ter a relación de procedementos xudiciais instados contra o 
concello por impagamento de facturas que xa se solicitou hai meses. Roga que se lles achegue esa 
documentación antes do vindeiro pleno”. 
 

 

Rogos do Bloque Nacionalista Galego presentados por escrito 

 

 “1º.- De novo traen aquí a demanda sobre os documentos que quedou o equipo de goberno en 
trasladarlles sobre diferentes asuntos. Como parece que vostedes non queren enterarse, eles seguirán 
insistindo por diferentes vías, iso si!. Perden a empatía.... Aínda así, solicitan: 

Que se dea cumprimento a todos os acordos tanto plenarios como en comisión e así foron aceptados 
polo goberno local. Así mesmo, que se conteste por escrito a aqueles rogos ou preguntas orais e as que 
non foron respostadas por ausencia da concelleira delegada”. 

 
A Sra. presidenta intervén e manifesta que respecto disto pide desculpas; que dende logo acepta o 
rogo; que están á espera que se incorpore un novo membro como asesor, a quen lle encomendará esta 
tarefa. 
 
 
A Sra. presidenta concede o uso da palabra ao Sr. Alcantarilla Rei quen, unha vez concedido, manifesta 
que quere aproveitar este rogo para explicar a ausencia de rogos e preguntas por parte do partido 
socialista nestas comisións; di que non presentaron rogos e preguntas non porque non os teñan, senón 
porque consideran que é unha falta de respecto, co seu traballo, cousas sen contestar, sempre no 
esquecemento; di que se tomen o traballo en serio e respecten o seu traballo. 
 
 
 
Preguntas de UniónXCambre presentadas por escrito 

“1ª.- É viable asinar convenio por dúas anualidades con Sementeira?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que a referencia que tiña dende Intervención era que se debía cerrar previamente un convenio para 
avanzar co seguinte; di que o comprobará. 
 
O Sr.Mallo Castro intervén e manifesta que el ten que presentar os rogos e as preguntas en tempo e 
forma; que o concelleiro diga agora que o ten que comprobar, manifesta que o podería ter mirado; que o 
di con moito respecto. 
 
A Sra. presidenta intervén e manifesta que o Sr. Mallo Castro ten toda a razón e pide por isto desculpas 
en nome do goberno. 
 
 
 
“2ª.- Por que non fixeron cumprir o contrato de iluminación de Nadal en canto á retirada dos elementos 
luminarios que tiñan que estar retirados todos o pasado 31 de xaneiro?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que unha vez rematado o período de nadal se lle requiríu á empresa para que efectuara a súa retirada 
en numerosas ocasións; que o responsable do contrato realizará un informe ao respecto. 
 
 
 
 
“3ª.- Se están a facer informes previos para a solicitude de horas extraordinarias fóra da xornada 
ordinaria de traballo dos funcionarios do Concello de Cambre?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que neste momento se está a facer horas extraordinarias pola policía local para eventos concretos e di 
que se segue o procedemento establecido no acordo regulador. 
 
 
 
“4ª.- Quen autoriza esas horas extraordinarias?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que son autorizadas pola señora alcaldesa e o señor concelleiro de Réxime Interior. 
 
 
 
 
“5ª.- Quen fiscaliza as horas dos funcionarios fóra da xornada ordinaria de traballo?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que neste caso concreto, o xefe provisional da policía. 
 
 
“6ª.- Quen está a elaborar a nómina municipal nestes últimos meses?”. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que o persoal de Réxime Interior supervisado polo xefe da área. 
 
 
 
Preguntas do Bloque Nacionalista Galego presentadas por escrito 
 
 
“1ª.- Poden indicar en que punto está o proceso de adxudicación do Servizo de axuda no fogar?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que se adxudicou con data do día 14 de marzo. 
 
 
 
“2ª.-  Aumentou algo o cadro de persoal municipal neste derradeiro mes?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que no mes de febreiro non aumentou o cadro de persoal; que se están a xestionar sete propostas de 
nomeamentos. 
 
 
 
 
“3ª.- Canto é a débeda actual a provedores do concello?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que a data do día 31 de decembro de 2025 é de 7.698.129,42 euros; di que a medida que se actualice a 
contabilidade, disporá dun dato máis actual. 
 
 
 “4ª.-  Teñen algunha novidade que comunicarlles sobre os acordos coas representantes dos 
traballadores municipais?” e di que ampliando esta pregunta que poden dicir respecto das persoas que 
abandonaron os sindicatos que se publicou na prensa. 
 
A Sra. presidenta intervén e manifesta que son decisións persoais, responsables e consecuentes de 
cada un; que ela non pode entrar nesa avaliación; que sempre estivo a súa disposición,  sempre houbo 
diálogo e unha relación cordial e tranquila. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non hai novidades respecto dos acordos cos representantes; que en febreiro que se convocaron e 
realizaron dúas comisións paritarias, plan pensións. 
 
 
 “5ª.- Poden indicarlles cales son os proxectos que se levan a cabo dende a Axencia de 
Desenvolvemento Local?. A pregunta para eles é de moita importancia, pois un departamento que conta 
cun número altísimo de traballadores da máis alta cualificación debe ser visible a ollos da veciñanza con 
resultados óptimos cara á formación e desemprego?”. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que nestes momentos o persoal da Axencia de Desenvolvemento Local está a xestionar e xustificar 
subvencións presentes e pasadas. 
 
 
 
“6ª.- Visto na prensa que se levou a cabo o pagamento de indemnización no Temple, pregunta se 
quedan outras pendentes dese mesmo sesgo?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que queda pendente unha expropiación pola ampliación da travesía de acceso do cemiterio municipal 
de Cambre; di que o expediente está informado xuridicamente e que se revisará por Intervención. 
 
 
 

 
COMISIÓN INFORMATIVA DE SERVIZOS SOCIAIS, EDUCACIÓN, CULTURA, MOVEMENTO 
ASOCIATIVO, TURISMO, PATRIMONIO, SANIDADE, DEPORTES E XUVENTUDE  
 
 
 
ROGOS E PREGUNTAS 

Rogos de UniónXCambre presentados por escrito 

 
A Sra. presidenta concede o uso da palabra ao Sr. Barrientos Morales quen, unha vez concedido, 
procede á lectura do primeiro dos rogos rexistrado de entrada ao núm. 202699900000880 o día 13 de 
febreiro de 2026, xunto cos rogos e resto das preguntas presentados para as comisións informativas, 
que di: 
 
“1º.- Tendo en conta que estando na oposición, o Partido Popular afirmaba que atender as peticións do 
club de fútbol de Brexo-Lema era tan doado. Roga que se amañen os bancos dos vestiarios, azulexos 
rotos e banquillos de dito campo de fútbol, así como arranxar a caldeira que leva estropeada xa hai 
tempo, luminarias coa maior celeridade posible, tendo en conta a falta de servizos que sofren os 
usuarios do campo e que xa a Federación impuxo sancións por algunhas desas deficiencias”. 
 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que acepta o rogo. 
 
 
 “2º.- Visto que a OMIX está totalmente abandonada, cunha Casa Arrigada sen practicamente 
actividade. Cero actividades, cero cursos, cero interese pola xuventude deste concello. Visto, ademais, 
que nin se preocupan de cubrir as baixas no departamento. Ante este abandono total e absoluto e ante 
a falta de políticas de xuventude en Cambre. Roga que se poña en marcha unha programación para a 
mocidade deste concello”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que acepta o rogo; que a OMIX está a ofrecer información e asesoramento á mocidade. 

“3º.- Vistas as afirmacións dalgunhas asociacións de que teñen o uso en exclusivo dalgún local 
municipal. Roga que se lles achegue copia das resolucións de cesión exclusiva de locais hacia 
asociacións que haxa neste momento”. 
 
 
A Sra. presidenta concede o uso da palabra á Sra. Espiñeira Galán quen, unha vez concedido, pregunta 
se comprobaron a realidade desas afirmacións; ao que a Sra. Pan Matos manifesta que se hai algunha, 
que se lle envie. 
 
A Sra. Espiñeira Galán intervén e manifesta que non ten constancia. 
 
 “4º.- Tendo en conta que neste pleno se aprobou unha moción instando á Xunta a melloras nos centros 
de saúde do concello. Roga que se lles achegue documentación que xustifique que se cumpríu co 
acordo plenario elevando a demanda oficialmente ao organismo autonómico”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que acepta o rogo. 
 
 
 
Rogos do Bloque Nacionalista Galego presentados por escrito 

 
 
 
“1º.-Trouxeron dende o BNG o pasado pleno un rogo sobre a memoria histórica, e a dedicación dunha 
rúa ou praza a nome dos asasinados concelleiros neste noso concello naquel intre do golpe de estado 
franquista, chamados Luciano Costa García e José Pérez Ferreño, e se ben o rogo foi aceptado polo 
goberno local do Partido Popular, aducíuse que non había novas rúas ou prazas para podérllelo 
dedicar. 
 
Pois ben: cren que hai unha praza mesmo aquí na parroquia de Cambre que sería moi axeitada, e que 
neste intre carece de denominación. É a que está ao carón da parada do autobús ao carón do Claudio 
e, por todo isto, solicitan: 
 
Que se nomee dita praza cos nomes destes concelleiros inxustamente esquecidos, e que se coloque a 
placa, que se faga un acto de restauración democrática, convidando aos seus familiares”. 
 
A Sra. presidenta intervén e manifesta que cre que neste asunto debe haber un consenso de toda a 
Corporación; que esta é unha proposta do BNG e que o resto dos grupos poden ter as súas propostas; 
que sería bo convocar a Comisión de Honores e Distincións. 
 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que isto está aprobado nun pleno e que non se levou a cabo; o que está a pedir é que se leve 
a cabo algo que está aprobado en pleno. 

A continuación,  a Sra. Prieto Miramontes solicita que conste en acta que se ten que seguir o 
procedemento e convocar a Comisión de Honores e Distincións. 
 
 
“2º.- Na zona do Apeadoiro de Cecebre, hai un sinal que indica a dirección á igrexa, se ben, está 
rotulado en castelán. Entenden que a colocación foi levada a cabo por funcionarios municipais e coa 
aceptación do goberno naquel momento. Dende o BNG e, pola defensa da propia lingua, solicitan: 
 
Que se reemplace o sinal polo de “igrexa”. 
 
A Sra. presidenta intervén e manifesta que acepta o rogo. 
 
 
 
 
“3º.- No lugar de Cecebre coñecido pola “Braña” a indicación que aparece no sinal rotulado pon “As 
Brañas”, cando nunca foi recollido así na toponimia. 
 
Solicita: 
 
Que se restitúa pola que se corresponde co seu nome tradicional: A Braña”. 
 
A Sra. presidenta intervén e manifesta que acepta o rogo. 
 
 
“4º.- O noso concello conta cun elevado número de persoas maiores, que se desenvolven con 
dificultade, e que tamén teñen problemas para levar a cabo algunha tarefa como o coidado dos pés. 
Dado que no centro de saúde non conta con servizo de podoloxía e sabendo que na provincia de 
Ourense contan cunha unidade móbil, que percorre os pobos dando un servizo tan básico, entenden 
que é totalmente discriminatorio para o resto da poboación. 
 
Avanzan que presentarán no parlamento unha proposta para dotar deste servizo para a veciñanza de 
Cambre e namentres tanto, solicitan: 
 
Que por parte do goberno local se demande do SERGAS a implantación deste servizo para as veciñas 
e os veciños de Cambre. (Abonda dicir que queren copia do enviado á consellería)”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que acepta o rogo. 
 
 
 
Preguntas de UniónXCambre presentadas por escrito 
 
 
“1ª.- Cando se vai abrir a ampliación do complexo deportivo da Barcala?”. 
 
A Sra. presidenta intervén e manifesta que hai un mes tivo unha reunión coa empresa e o arquitecto e 
chegaron ao acordo que en dez días tiña aberto o local; que levan máis dun mes, que están a dar 

voltas; que falou co arquitecto para que se comunique coa empresa e se non cumpre, haberá que 
resolver o contrato; di que lle parece unha tomadura de pelo. 
 
 
 “2ª.- O departamento de Servizos Sociais ten unha traballadora social menos dende hai meses, o 
educador de baixa dende o mes de outubro, unha auxiliar administrativa cesará no mes de marzo e 
ademais non se incorporou o persoal correspondente as subvencións do POS+ nin dos programas de 
inclusión. Cando ten previsto o goberno cubrir estas prazas e incorporar o persoal subvencionado?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que respecto do persoal subvencionado, o departamento de Intervención está a fiscalizar as propostas 
de nomeamento; que tomarán posesión canto antes e comezar a traballar; que en canto ao resto de 
persoal, intentaron incorporar unha traballadora social máis, que non se conseguíu; que se optou por 
elaborar unhas novas bases e unha nova lista de traballadoras sociais; di que igual ocorre co educador 
social. 
 
 
 
“3ª.- Por baixa médica da concelleira de Servizos Sociais non nos puideron dar resposta a nosa 
pregunta referente aos arranxos das humidades da escola infantil da Barcala. Cando se van a levar a 
cabo?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que se contactou coa Xunta sobre esta situación de humidades; que enviaron técnicos; que 
se comprobou que a reparación é de grande magnitude, é dicir, que afecta á cuberta e ás paredes do 
edificio; que o Concello quere que a reparación a realice a Xunta; que están á espera da contestación. 
 
 
 
“4ª.- Que día vai ter lugar a Xuntanza do Maior?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que o domingo, día 26 de abril. 
 
 
 
“5ª.- Que medidas tomou o goberno para reabrir ao público a biblioteca dos Templarios?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que a situación da biblioteca dos Templarios é caótica; que están a buscar unha solución o 
máis pronto posible; que se puxo en contacto co presidente da comunidade; que foi un fontaneiro, o cal 
constatou que non era responsabilidade da comunidade; que se contactou coa propietaria do primeiro 
piso; que non se debe a ningunha fuga dos pisos da primeira planta; que se deu traslado aos seguros 
para que se comproben os trasteiros. 
 
 
 “6ª.- Despois de medio ano, Casa Palmeiras segue pechada. Cando pensan abrir este edificio e 
intentar recuperar o servizo que prestaba?”. 

A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que se está a realizar unha nova lista. 
 
 
Preguntas do Bloque Nacionalista Galego presentadas por escrito 
 
 
“1ª.- Se ten previsto a instalación  dun Punto Violeta para a celebración do entroido pequeno en 
Cambre?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que non se ten previsto a instalación dun Punto Violeta na celebración do entroido pequeno; 
di que nestes momentos é inviable, segundo os informes técnicos. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que todos saben cando é o entroido e que a Sra. alcaldesa se comprometeu a facer ben as cousas e 
instalar un Punto Violeta tal como establece a normativa. 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que este é un tema moi sensible; que unha cousa son os técnicos e outra cousa son os 
políticos; que os políticos teñen, ás veces, que dar prioridades aos técnicos para que fagan 
determinados asuntos; que neste caso non é aceptable. 
 
 
 “2ª.- Houbo contestación da Consellería de Sanidade sobre a cesión do local na planta primeira enriba 
do centro de saúde?”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que polo de agora, non. 
 
 
 
“3ª.- Saben que por parte do SERGAS se está levando a cabo a utilización dunha parte do piso primeiro 
onde se atopa o centro de saúde, onde estiveron a biblioteca e o centro de exposicións?”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que si. 
 
 
 “4ª.- Por que non se utiliza a sala de exposicións na primeira planta enriba do centro de saúde, xa que 
é a máis idónea para ese fin, como así se fixo innumerables anos?”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que se está a usar pola Asociación de Amas de Casa. 
 
A Sra. presidenta concede o uso da palabra á Sra. Lauda Fernández quen, unha vez concedido, 
manifesta que esta sala tamén necesita unhas reparacións. 

“5ª.- Hai en Cambre algún centro de día, público ou privado?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que non o hai. 
 
 
 
“6ª.- Visto que os colexios foron sendo arranxados, sorprende que no colexio da parroquia de Cambre 
houbera un levado número de pingueiras. Que poden relatar ao respecto?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que non hai goteiras, senón que hai pingueiras; que é un problema de condensación; que se 
está a facer unha limpeza exhaustiva das pingueiras. 
 
 
Preguntas de Alternativa dos Veciños presentadas por escrito 
 
 
“1ª.- Hai algunha previsión de retomar algún programa de actividades para a xuventude nos vindeiros 
meses?”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que si; que están a redactar unha programación de actividades eventuais e periódicas. 
 
 
Pregunta do PsdeG-PSOE presentada oralmente 
 
 
- Xa que non se vai a instalar un Punto Violeta neste entroido, pregunta se hai algunha outra alternativa 
como houbo noutras ocasións. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que, en principio, se terá que xestionar desde Protección Civil e a Policía Local; di que o 
comprobará. 
 


